
వెలువడఁ బయ్యెదల్ వెడల వీఁకఁ గుచంబులు నిక్క దీపికా

కలికలు నోష్ఠరాగములు కాంతుల నీనఁగ లేఁతకౌనుదీఁ

గలు వడఁకాడ బాహులతికల్ నిగిడించి నివాళు లియ్యఁగన్.

	క.	
చన నగరు సొచ్చి మణిమయ, కనకాసనకలితు లగుచుఁ గడు విలసిల్లన్

జనకుఁడు సపురోహితుఁ డై, మునుకొని వరుస మధుపర్కములు సేసి తగన్.

	క.	
ధాత్రిసుత రామునకు సౌ, మిత్రికి నూర్మిళఁ బ్రియంబుమెయిఁ గైకేయీ

పుత్రునకును మాండవినిన్, శత్రుఘ్నునకు శ్రుతకీర్తి సమ్మతి నిచ్చెన్.

	వ.	
అప్పు డారాఘవు లగ్నిసన్నిధి నిగమోక్తక్రమంబున నాకన్నియలం బాణిగ్ర

హణంబులు సేసి యగ్నిదేవునకు మునులకు దశరథజనకులకు నమస్కరించి బహు

విధభూసురాశీర్వాదంబుల నుల్లసిల్లి రాసమయంబున.

	క.	
ధరఁ బుష్పవృష్టి గురిసెను, సురదుందుభు లోలి మ్రోసె సురకామిను లా

డిరి గంధర్వులు పాడిరి, పరఁగఁగ మోదించి రపుడు పరమమునీంద్రుల్.

	క.	
అన్నిదినంబులశుభములు, కన్నులు దనియంగఁ జూచి కౌశికుఁడు సుధీ

సన్నుతు దశరథు జనకుని, నున్నతి దీవించి చనియె నుత్తరగిరికిన్.



	 716







	చ.	
జనకుఁడు గూఁతులం బిలిచి సమ్మతి బుద్ధులు సెప్పి వారికిం

గనకవిభూషణాంబరసుగంధమణిద్రవిణాదిసంపదల్

దనియఁగ నిచ్చి యల్లుర ముదం బెనయం దగఁ గట్ట నిచ్చి య

య్యినకులనాథుతో ననిచె నెంతయు నాప్తులు సంతసింపఁగన్.

	క.	
తనతనయులుఁ గోడండ్రును, జనుదేరఁగ బంధుమిత్రసచివులతోడన్

ఘనసేనతోడ దశరథ, జననాథుఁ డయోధ్య కెలమిఁ జనునెడఁ ద్రోవన్.

	క.	
ఖగములభయదస్వరములు, మృగతతులప్రదక్షణములు మేదురగతులన్

జగతి వినఁ గానఁబడియెను, బెగడొందెడు నాకు నెడఁద పెనుపుగ ననుచున్.

	వ.	
దశరథుండు వసిష్ఠున కెఱింగించిన నమ్మునివరుం డెఱింగి పక్షులఘోరస్వనంబుల

వలన నొకమహాభయం బొదవు మృగంబులశుభప్రదక్షిణంబులవలన నాభయం

బడంగు శీఘ్రంబ యన నంతలోనం బ్రతికూలవాయువులు వీచె నభంబునం

బెంధూళి గప్పె భానుమండలప్రభ దూలె సేనలు చీకాకు పడియె నఖిలదిక్కులం

దిమిరంబు గప్పె సకలజనులు నిశ్చేష్టితు లగుచుండి రంత.

	మ.	
ప్రళయాదిత్యునికైవడిం ద్రిపురభిత్ఫాలాక్షుచందంబునన్

విలయజ్వాలవిశాలకీలికరణిన్ వృత్రఘ్ననిర్ఘాతసం

కులదంభోళిధరాకృతిన్ లయకృతక్రూరాంతకప్రక్రియ

న్బలిబంధక్రమకృత్త్రివిక్రమగతి న్రౌద్రం బుదగ్రంబుగన్.

	మ.	
అరుదేరం బొడగాంచి రాతతపిశంగాంచజ్జటాసోమునిన్

ధరణీదేవకులాబ్ధిసోముని సమద్యద్విక్రమోద్దామునిం

అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

